
QISHLOQ XO‘JALIGI SOHASIDA “SALAM” 
MAXSUS SAVDO SHARTNOMALARIDAN 

FOYDALANISH ISTIQBOLLARI
Xoliyorov Xomid

O‘zbekiston Respublikasi Bank-Moliya Akademiyasi
Moliya va moliyaviy texnologiyalar fakulteti

24-11-Davlat moliyasi va Xalqaro moliya yo’nalishi  tinglovchisi

Annotatsiya: Mazkur maqolada qishloq xo‘jaligida islomiy moliya instrumentlaridan biri bo‘lgan “Salam” shartnomalarini 
qo‘llashning nazariy asoslari va amaliy imkoniyatlari tahlil qilingan. Xususan, ushbu vosita orqali fermer xo‘jaliklari uchun 
oldindan moliyalashtirish mexanizmlarini yaratish, ishlab chiqarish xarajatlarini qoplash, narx xavfini kamaytirish va 
shartnoma asosida barqaror bozor topish imkoniyatlari yoritilgan. Shuningdek, O‘zbekistonda “Salam” shartnomalarini 
joriy etishning huquqiy asoslari, manfaatlari va yuzaga kelishi mumkin bo‘lgan cheklovlar tahlil etilib, istiqboldagi rivojlanish 
yo‘nalishlari hamda takliflar ishlab chiqilgan.

Kalit soʻzlar: qishloq xo‘jaligi, islomiy moliya, Salam shartnomasi, oldindan moliyalashtirish, narx xavfi, barqaror bozor.

Abstract: This article analyzes the theoretical foundations and practical prospects of using “Salam” special trade contracts 
in agriculture as one of the Islamic finance instruments. In particular, it explores mechanisms for pre-financing farmers, 
covering production costs, reducing price risks, and securing stable markets through contractual agreements. The paper 
also examines the legal framework, benefits, and potential limitations of implementing Salam contracts in Uzbekistan and 
outlines future development directions and recommendations.

Key words: agriculture, Islamic finance, Salam contract, pre-financing, price risk, stable market.

Аннотация: В данной статье рассмотрены теоретические основы и практические возможности применения 
специальных торговых контрактов «Салам» в сельском хозяйстве как одного из инструментов исламских финансов. 
В частности, проанализированы механизмы предварительного финансирования фермерских хозяйств, покрытия 
производственных затрат, снижения ценовых рисков и обеспечения стабильного сбыта продукции на договорной 
основе. Также изучены правовые основы внедрения контрактов «Салам» в Узбекистане, их преимущества и 
возможные ограничения, предложены перспективные направления развития.

Ключевые слова: сельское хозяйство, исламские финансы, контракт Салам, предварительное финансирование, 
ценовые риски, стабильный рынок.

O‘zbekiston Respublikasi yalpi ichki mahsulot tarkibida qishloq xo‘jaligi mahsulotlari muhim o‘ringa ega. 
Mamlakatimiz iqtisodiyoti hozirda bevosita bog‘liq bo‘lib, YAIMning 25–28 % qishloq xo‘jaligi mahsulotlariga, 
aholining ayniqsa qishloq joylarda 25–30 % qishloq xo‘jaligi sohasida bandligi shundan dalolat beradi. 
So‘nggi yillarda qishloq xo‘jaligini diversifikatsiya qilish bo‘yicha talay ishlar amalga oshirilmoqda. Xususan, 
paxtachilikdan poliz ekinlari, meva-sabzavot yetishtirish va bog‘dorchilikka katta e’tibor qaratilmoqda.

O‘zbekiston Respublikasi Prezidentining 23.10.2019 yildagi “O‘zbekiston Respublikasi qishloq xo‘jaligini 
rivojlantirishning 2020 — 2030-yillarga mo‘ljallangan strategiyasini tasdiqlash to‘g‘risida”gi PF-5853-son1li 
Farmoni va boshqa tegishli qarorlarga asosan respublika bo‘yicha paxta va g‘alladan qisqartirilgan 200 ming 
gektar yer dehqonchilik uchun ajratilishi belgilangan edi. 2024-yilda aholi bandligini ta’minlash uchun 60 ming 
500 gektar yer yoshlarga dehqonchilik uchun ajratilishi belgilangan edi.

O‘zbekiston Respublikasi Prezidentining 10.09.2022 yildagi “Dehqon xo‘jaliklari tashkil etishni qo‘llab-
quvvatlash orqali aholi daromadlarini oshirish bo‘yicha qo‘shimcha chora-tadbirlar to‘g‘risida”gi PQ-373-son2 
qaroriga muvofiq, aholiga dehqonchilik uchun ekin maydonlari 30 yilga ijaraga berilishi belgilandi.

1	  https://lex.uz/docs/-4567334
2	  https://lex.uz/docs/-6188628

Qishloq xo‘jaligi sohasini rivojlantirish, aholi bandligini ta’minlash, qishloq xo‘jaligi mahsulotlarini eksportga 
yo‘naltirish bo‘yicha amalga oshirilayotgan ushbu ijobiy ishlarning davomi sifatida Islomiy moliya mahsulotlaridan 
biri bo‘lgan “Salam” maxsus savdo shartnomalarini qishloq xo‘jaligi sohasida qo‘llash ijobiy natijalar berishi va 
qishloq xo‘jaligi mahsulotlari hajmining oshishiga sezilarli ta’sir qilishi mumkin.

“Salam” maxsus savdo shartnomasi – bu shunday oldi-sotdi shartnomasi bo‘lib, unda sotuvchi muayyan 
bir mahsulotni xaridorga kelishuv vaqtida to‘lanadigan narx evaziga kelajakdagi ma’lum bir sanada yetkazib 
berish majburiyatini zimmasiga oladi. Ushbu savdoda narx naqd to‘lanadi, sotilgan mahsulot esa keyinroq 
yetkazib beriladi.

“Salam” maxsus savdo shartnomasining shartlari:
“Salam” maxsus savdo shartnomasi durust bo‘lishi uchun xaridor oldi-sotdi bitimini imzolayotganda 

sotuvchiga narxni to‘liq to‘lashi kerak. Bu shart, chunki xaridor narxni to‘liq to‘lamasa, qarz narsani qarzga 
savdo qilgandek bo‘lib qoladi.

“Salam” maxsus savdo faqat sifati va soni aniq o‘lchanadigan mahsulotlarga nisbatan qo‘llanilishi mumkin. 
Sifati va soni aniq o‘lchab bo‘lmaydigan narsalarni “Salam” shartnomasi orqali sotib bo‘lmaydi.

“Salam” maxsus savdosini muayyan bir mol yoki maxsus bir dala, yo dehqon xo‘jaligining mahsulotiga 
qo‘llab bo‘lmaydi. Masalan, sotuvchi maxsus bir dalaning bug‘doyini yoki maxsus bir daraxtning mevasini 
“Salam” orqali yetkazib beraman desa, bunday “Salam” durust bo‘lmaydi. Chunki o‘sha maxsus dalaning 
bug‘doyi yoki maxsus daraxtning mevasi yetkazib berishdan oldin nobud bo‘lishi mumkin.

“Salam” maxsus savdo orqali sotilishi mo‘ljallangan mahsulotning sifati to‘liq yoritilishi shart; nizoga sabab 
bo‘luvchi birorta tushunarsiz holat qolmasligi kerak. Mahsulot bo‘yicha batafsil ma’lumotlar ochiq-oydin bayon 
qilingan bo‘lishi shart.

Mahsulotning miqdori ham umumiy o‘lchov birliklarida kelishilgan bo‘lishi kerak.
Shartnomada yetkazib berishning aniq vaqti hamda joyi kelishilgan bo‘lishi kerak.
“Salam” maxsus savdo oldi-sotdisi bitim imzolanishi bilan darhol yetkazib berilishi shart bo‘lgan narsalarga 

nisbatan qo‘llanilmaydi.
Barcha musulmon huquqshunoslari yuqoridagi barcha shartlar to‘liq bajarilmaguncha “Salam” savdosi 

durust bo‘lmasligiga ittifoq qilishgan.
Qishloq xo‘jaligi istiqbollari juda muhim va keng ko‘lamli bo‘lib, mamlakat iqtisodiy rivojlanishining tayanch 

yo‘nalishlaridan biridir.
2024-yil yakuniga ko‘ra, O‘zbekistonda qishloq, o‘rmon va baliqchilik (ya’ni qishloq xo‘jaligi) sohasi yalpi 

ichki mahsulot (YAIM) tarkibida 19,2 % ulushni tashkil etdi. Demak, O‘zbekistonda YAIMning qariyb 1/5 qismini 
qishloq xo‘jaligi mahsulotlari tashkil etmoqda.

Shu bilan birga, istiqbolda qishloq xo‘jaligiga yashil texnologiyalar va raqamlashtirishni joriy qilish, ya’ni 
hujjatlarni raqamlashtirish va yer resurslarini boshqarish, sun’iy yo‘ldosh tasvirlari va dronlar orqali monitoring 
qilish, aqlli sug‘orishni joriy etish ijobiy samaralar beradi.

Jahonda “Salam” maxsus savdo shartnomasidan qishloq xo‘jaligida Saudiya Arabistoni, Indoneziya, 
Malayziya, Eron, Pokiston, Sudan davlatlarida keng foydalaniladi.

Foydalanilgan adabiyotlar ro‘yxati:
1.	 Islom moliyasiga kirish. Mufti Muhammad Taqiy Usmoniy. Azon kitoblar nashryoti 2023 yil.
2.	 Islomiy moliya asoslari. E.A.Baydaulet Toshkent, O’zbekiston. 2019 yil 3-bet.
3.	 Fundamentals of Islamic Finance and Banking. Syeda Fahmida Habib. Printed in Great Britian by TJ International Ltd, 

Padstow, Cornwall, UK.
4.	 Internet saytlari: www.statista.com
5.	 Internet saytlari: www.kun.uz
6.	 Internet saytlari: www.Uzdaily.uz
7.	 Internet saytlari: www.lex.uz

